It-Toponomastika ta' Malta:

GHAR LAPSI,
WIED 1Z-
ZURRIEQ,
U FILFLA

Alex Camilleri

Billi I-gzira ta’ Maita hija
mxagqilba sew mill-lbic ghall-
grigal, id-dawra shiha minn
Benghisa sa Fomm ir-Rih hi
maghmula kwazi ghal kollox
minn irdumijiet gholjin. Dan il-
genb tal-gzira is-sajjieda
isibuh bhala Wara Malta jew
Mal-Gebel; il-kelma “gebel”
hija fis-singular u ftfisser
muntanja jew sies gholi. Hlief
ghal xi rqajja’ ¢kejknin fejn xi
widien kbar jinfdu sal-bahar
(nghidu ahna, fWied Znuber u
Migra I-Ferha), xtut baxxi mal-
bahar jinsabu biss madwar
Ghar Lapsi u Wied iz-Zurrieq.
F’dan l-artiklu xtaqt
indawwarkom ftit propju ma’
din il-parti tal-kosta.

MAPPA.
Ix-Xaqqa u Ghar Lapsi

ll-mawra taghna tibda mill-kisra tat-
trig li tinzel lejn Ghar Lapsi, peress
li hawn jintemmu hesrem l-irdumijiet
ta’ Had-Dingli u tibda plajja
differenti ghal kollox minnhom. II-
gonta ta’ bejniethom tidher bhala
hondog fuq il-lemin tat-trig, ismu
mieghu: Ix-Xagga. Dan il-post
huwa marbut ma’ taqlib gawwi fil-
giegh tal-Mediterran li fost ohrajn
xagleb lil Malta u Lampedusa fuq
gnubhom u fannad il-bahar ta’
bejniethom, gata’ lii Filfla minn ma’
Maita, u fforma s-sisien gholjin ta’
Had-Dingli u Hal Far. U fix-Xaqqa

stess jidher sew l-effett ta' dan i¢-
cagliq. L-ewwelnett il-blat huwa
néanat qisu rhama minhabba t-
thaxkin taz-zewg nahat tal-gasma
(fault) kontra xuixin, u t-tieninett il-
gortin imsejjah /I-Gzira (man-naha
ta’ Lapsi) tnizzel b'mod |i s-saff tal-
gawwi ta' fug qieghed bi dritt iz-
zongor tan-naha I-ohra (7a@’
Bellula), meta dawn soltu ssibhom
flivelli ferm differenti. L-istess
gasma tkompli anke fuq in-naha I-
ohra tat-triq, fejn tispikka bhala
targa gawwija bejn ix-Xaghra ta’
Ghar Lapsi u l-art gholja li tittawwal

: ghal fugha. L-istess targa tkompli

tul il-kkosta kollha sa I-lmnajdra,
peress li x-xtut thawnhekk huma
lkoll parti mis-“sistema tal-
Maghiaq”, medda ta’ art li tnizzlet
ghal mal-bahar permezz ta’ process
tettoniku qisu terremot kbir izda bil-
mod, mifrux fug bosta sekli minflok
fdaqga.

Bi fiit diffikulta, mix-Xaqga tista’
tixxabbat sal-bahar. U b’hekk issib
ruhek frokna Igmiel taghha:
kalanka tawwalija u dejga mkennija
bejn Ix-Xwieki (il-bidu tas-sisien ta’
Had-Dingli) u Isien ta’ blat irgig u
gholi li jaghti lemha lil serrieq u li
ghalhekk jissejjah lI-Munxar jew lI-
Blata tal-Munxar. ll-bahar miftuh
minnu ‘| barra huwa maghruf bhala

ll-Fond tax-Xagqqa. L-ghong i
jghaggad il-Munxar ma l-art
ghandu mina naturali li tinfdu u

taghti ghal dahla ohra aktar miftuha
quddiem zewg gherien, wiehed
zghir (L-Ghar tax-Xaqqa) u l-iehor
imdaqqas (Ghar Awejjeg jew Ghar
il-Awejjeg). Jinghad li dan il-lagam
ghandu Xjagsam ma  hafna
imbarazz |i I-bahar darba kien
dafhal minn xi vapur, aktarx wara
nawfragju. ll-harriega ta’ blat baxx
biswit dan I-ghar ighidutha /l-Ponta
tas-Sies peress li tinsab taht Is-
Sies I-Abjad (jew Is-Sies), il-genb
gholi tal-Gzira li mix-Xaqqa jibga’
sejjer sa l-impjant tar-Reverse
Osmosis. Dan  lHirdum  huwa
mizghud bi-gherien ckejknin fug I-
art, li jservu ta' bejtiet ghali-
aghsafar tal-bahar. Hemm ukoli
roqgha ta’ tirxien li waqghu ghal
isfel, u ghar fil-bahar li jafuh bhala
L-Ghar iz-Zghir. Tanht |-impjant, |-
irdum jitbaxxa u hemm sensiela ta’
sitt gherien imdaqgsin fil-bahar,
fosthom tlieta b'aktar minn bokka
wahda. Wiehed minn dawn ghandu

tiet fethiet u jghidulu Bieb il-
Gherien; qgieghed sewwasew mat-
tarf espost tal-Ponta s-Sewda
(inkella r-Ras is-Sewda jew [I-
Hagra s-Sewda). Fl-istess inhawi,
sa Zmien il-Kavallieri kien hawn
posta tal-ghassa msejha il-“Guardia
tal-Gzira”. Minn hawn, -irdum jikser
fdagqga lejn il-lvant sa ma jintemm
fL-llsna, tliet ponot zghar max-xatt
isimhom maghhom. Magtugh ‘il
barra bi dritt Ilisna hemm skoll
baxx mal-bahar— Ganni I-Iswed
jew II-Blata ta’ Ganni I-Iswed.

Ftit ‘il boghod jinsab II-Wied ta’ I-
llsna, wied baxx imma kemmxejn
twil li jibda minn hdejn Ix-Xaqga u
sa ma jasal biex jizbokka hawn,
jagsam l-inhawi ta' Lapsi Tzewg
tagsimiet ewlenin: Ix-Xaghra tal-
Gzira bejnu u s-Sies I-Abjad, u x-
Xaghra ta’ Ghar Lapsi (li fnofsha
jispikka It-Torri, binja qadima b'xi
eghlieqi madwarha) aktar lejn il-
Ivant. Ghat go fih jagleb ukoll Wied
Lapsi, li jsegwi n-nizla minn hdejn
id-Dar tal-Providenza u l-artijiet Ta’
Wied Lapsi (fil-fatt, it-trig inbniet go
giegh il-wied) u jintemm ftarf gholi
mnejn iferra’ ghal gol-Wied ta’ -
lisna. Malli tagbez halq il-wied, f Ta’
Berwieq, jerga’ jibda rdum ta' xi
tiiet sulari b'hafna tirkien u skollijiet
filkbahar baxx ta' tahtu u b'posta
tas-sajd imlaqggma [I-Pulptu ta’
Lapsi jew Fuq il-Pulptu (minhabba
l-ghamia taghha gisha hofra fil-blat)
lejn il-bidu tieghu. Mit-tarf I-iefior ta’
l-irdum tisporgi |-Ponta ta’ Lapsi, li
tkennen il-qala ta’ Wara Lapsi jew
lI-Qawsalla (taht I-irdum) mil-ivant.
L-istess ras ghandha wkoll tarf
iehor baxx mal-bahar (/I-Ponta tas-
Sargi), i jaghlaq id-dahla ferm
imfittxija ta’ Ghar Lapsi. Skond ma
jinghad, dan il-lokal kiseb ismu
minn tradizzjoni gadima li n-nies t&’
lirhula ta’ madwar kienu jinzlu
jghumu hawn nhar il-festa ta’ Lapsi.
L-ghar innifsu jinsab fugq l-art, u
minhabba [i ghandu Zzewg bokok
gieli ighidulu L-Gherien. Tant il-
Ponta tas-Sargi hemm mina naturali
tant I-ilma li tniffed id-dahla ta’ Ghar
Lapsi mal-bahar miftuf, filwagt li ‘I
barra minn max-xatt hemm In-
Nagra, sikka li s-sajjieda jsibuha
billi jiehdu linja bi dritt il-kantuniera
tal-‘lukanda ta’ Rita” mar-rampa
wieqfa ta' Ghar Lapsi u jibgghu
hergin sakemm jitfac¢a L-Ghar tal-
Battax fl-irdumijiet ta’ Fad-Dingli.



L-lisien huwa borg gholi ta’ blat
imgaccat li johrog fil-bahar u b’hekk
jifred ‘il Ghar Lapsi minn dahia ohira
ftit akbar minnu i jafuha bhala Ta’
Mizun jew Ghereq Mizun, isem i
jaghtik xtifhem li mieghu hemm
marbuta xi grajja jew leggenda
tragika. Din il-kalanka pittoreska
hija mdawra bi rdum baxx izda f-
istess waqt tintlahaq faciiment minn
Ghar Lapsi u hija imfitixija dagsu
mill-ghawwiema. Ghandha wkoll
skal ghad-dghajjes u zewg gherien
zghar fil-bahar, wiehed minnhom
b'¢aghgija go fih. Fi zmien il-gwerra,
kienet inbniet kamra ta' I-ghassa
(pillbox) mal-bokka taghha, fir-ras
imsejha Ta’ Berwieq, dan Il-isem
ifakkrek fix-xitla salvagga ftal-
berwieq li tikber kotrana fdawn I-
akkwati. In-naha l-ofira ta’ din ir-ras
taghti ghal fuq Ghar Manwel, |-
akbar u forsi l-isbah mill-qaliet ta’
dawn I-inhawi, fejn mill-ewwel
jolgtok l-irdum gholi b'faccata lixxa
gisha rhama li fil-fatt huwa ghelm
iehor tas-sistema tal-Maghlag.
Ghall-ewwel darba tul ir-rotta
taghna, fGhar Manwel jidhru zewg
sisien fug xulxin gishom tarag: dan
l-irdum i jaghti ‘| isfel ghal fuq il-
bahar u, sahansitra aktar fil-gholi, il-
genb wieqgaf tax-Xaghra ftal-
Maghlag li jkompli mal-faccata tax-
Xaqga u jiddomina I-kosta shiha ta’
bejn Ghar Lapsi u L-Imnajdra.
F’Ghar Manwel, hemm ukoll bosta
gherien mal-bahar; dawk li geghdin
mal-genb  tal-punent taht Ta’
Berwieq huma ¢kejknin u ftit hemm
xi tghid dwarhom, filwaqgt li l-erba’
gherien ta’ max-xaqliba l-ofra (Ras
Hanzir) huma akbar u aktar varjati.
L-ewwel ghar, |i ssibu hdejk malii
tinzel mill-uniku passagg li jaghti
ghall-bajja, huwa tawwali u ghandu
ramla fug gewwa. imbaghad hemm
zewq gherien taht l-ilma, it-tnejn li
huma b’'minfes (blowhole) |i jaghti
ghal fugq l-art tant li tista’ tagbez
minn gol-minfes u ighum ‘i barra
minn taht, basta I-bahar ikun
bnazzi. Fil-ahharnett, hemm ghar
iehor imdaqgas izda bil-bokka dejga
li titghatta ghal kollox mill-mewg
meta |-bahar ikun imgar ftit qgawwi;
dan iwassal biex l-arja ta' gewwa
tigi ikkumpressata u tohrog bhal
riefnu minn togba ohra fil-genb.
Jista’ jkun li I-hsejjes tal-bahar fl-
ahhar tliet gherien (li fil-maltemp
jinstemghu gishom inhir ta' hanzir)
wasslu ghall-isem tal-post.

Ix-xtut tal-Maghlaq u dawk
ta’ taht I-lmnajdra

Malili ddur ma’ Ras Hanzir, .issib
quddiemek medda ta' xtut baxxi
maghrufa bhala /l-Maghlaq, li tibda
b'zewg dahliet zghar b’ghar fkull
dahla. Wiehed mill-gherien (Ghar
i¢-Cawl) huwa twil u ghandu ramia
ohra gewwanett. Imbaghad imiss //-
Baxx tal-Maghlaq, dahla ofira
¢kejkna fejn bilkemm tista’ tghum
bla ma tahbat saqajk mal-giegh.
F'din id-dahla jizbokka /I-Wied tal-
Maghlaq, li jinzel mili-gholi u jbattal
iimijietu hawn; id-dehra tieghu minn
isfel hija ddominata minn
promontorju gholi, II-Qrajten fuq il-
Wied tal-Maghlaq. Donnu li dan il-
wied darba kien xmara, u l-materjal
li kien igorr ghal isfel ghadu jidher
max-xatt bhala munzell kbir {a'
hamrija ffossillizzata bhafna gebel
tond go fiha. Dan il-blat ghandu
lewn hamrani u jissejjahi Depoziti
Kwaternarji. L-interess xjentifiku tal-
Maghlaq ma jigafx hawn, peress li
aktar ‘il fuq grib il-Wied tal-Maghlag
u Hmnajdra kien hemm ukoll
depoziti ohrajn go xi fissuri u
gherien, u fihom kienu nstabu |-
fdalijiet ta’ iljunfanti, ippopotami u
annimali ohrajn li llum ghebu mill-
Gzejjer Maltin (l-istess bhalma kien
sehh fGhar Dalam); dan gabel ma
tteriqu Dbil-barrieri. U bhalma diga
rajna, isem il-Maghlaq huwa wkoll
marbut ma' wahda mill-aktar zewg
sistemi tettoni¢i importanti fMalta
(is-sistema l-ohra hija dik tal-
“Victoria Lines”). Filvicin tinsab
ukoll mina naturali mistura wara d-
depoziti tal-Maghiag, b'bokka fug ix-
xatt u ohra fil-bahar u b'¢éaghgija
zghira fnofsha, u  quddiem din
johrog ilsien ta' blat prominenti,
immejjel mhux ftit u minfud mill-
hnejja naturali ferm sabiha ta’ Ghar
Haxixa. Biswit ix-xaqliba |-okra tal-
hinejja hemm ukoll ghar imdaggas li
jhares lejn il-lvant bhallikieku biex
jara  x-xemx tielgha filghodu.
Sewwasew wara |-gherien li ghadna
kemm semmejna, xaqq geologiku
iehor bhal ta’ Ghar Manwel johlog
hondoqg fond li jissejjah Halg is-
Sigar aktarx ghas-sigar tat-tenghud
u tat-tin li jikbru fih. Fil-giegh nett
tal-hondoq tinsab ghadira tassew
helwa, imdawra ghal kollox bl-art, i
tinfed mal-bahar miftuh minn go
mina fonda taht l-ilma. F'xi mapep,

‘I hawnhekk jidher I-isem H-Mitqub
jew I-Ghar il-Mitqub (toponimu li
titaga’ mieghu fejn ikun hemm xi
ghar jinfed), izda mhux ¢ar ghal
liema wiefied mill-gherien i
semmejna qed jirreferi sewwasew.
ll-kosta lejn il-lvant ta’ Halq is-Sigar
hija maghmula minn sies lixx li sat-
tarf l-iehor tieghu ma jagta’ xejn
ghajr ghal minzel naturali mnaggar
fnofsu.

Ma jkunx xieragq li nghaddu minn
dawn l-inhawi minghajr ma mgar
insemmu I-fdalijiet preistori¢i famuzi
li jinsabu tassew fil-grib. It-tempji ta’
L-Imnajdra (isem |i jfisser mandra
zghira) geghdin fuqg ix-xifer gholi |i
jaghti fug Halg is-Sigar u biswit il-
grajten li semmejna. Bejn I-imnajdra
u l-bidu tal-Wied tal-Maghlaq,
hemm ukoll /I-Misqa (nom mimmat
li jindika hazna ta' I-ima ghat-
tisgija) li fil-fatt huwa grupp ta’ bjar
ta’ |l-istess 2zmien preistoriku.
Wiehed minn dawn il-bjar ghad
ghandu ghatu tal-gebel fi stat tajjeb;
kwazi tani I-biki nisma’ wiehed miil-
bdiewa tal-post jirrakkonta kif
grabatu kienu kissru I-ghotjien antiki
tal-bjar l-ofira biex minnhom kisbu |-
gebel ghall-hitan tas-sejjiegh! L-
artijiet mahduma ta’ madwar Il
Misga isibuhom bhala /-Qasam il-
Kbir, biex jaghrfuhom mill-Qasam
iz-Zghir li jinsab madwar it-tempji |-

ohra ta’ Hagar Qim (kultant
imsejhin ukoll Gebel Qim mix-xjuh
tal-post). ll-keima ‘“qim” ffisser

wiegaf, u gejja mill-istess gherqg ta’
“‘mgajjem”; m’ghandhiex x'tagsam
ma' l-uzu tat-tempiji ghall-gima ta’ -
allat kif gieli kienu jghallmuna fl-
iskejjel. Mill-imnajdra, Hagar Qim
jintlahaq permezz ta’ moghdija
dritta li tagsam bejn ix-xaghra Ta’ /-
Imnajdra u dik Ta’ Glidi u tibga’
tielgha sa l-artijiet gholjin Ta’ Hagar
Qim. Jezisti wkoll I-Qasam ic¢-
Ckejken, izda dan gieghed aktar ‘il
boghod lejn San Niklaw fuq in-naha
l-ohra tat-trig ewlenija i llum
tghaqgad lit Ghar Lapsi ma’ Wied
iz-Zurrieq. Matul l-istess triq, fTas-
Srug fuq ix-xaqliba l-ohra tal-Wied
tal-Maghlag, hemm xi katakombi
monhbijin taht il-hitan tas-sejjiegh
qalb ir-raba’.

Sewwasew taht it-tempji nsibu
wahda mill-isbah meded tal-kosta
Maltija: In-Niffied. Tintlahag minn
Halg is-Sigar jew inkella mill-



[ ST N N N N i Q. Wt L QL G Y
SOOI NDDOAWNAO

WWWWNNNNDND
CRISBEINBHERERN

NI N~

9})} ]
10 «J/
~
1
18
L] 17
12 %
14 ’. .u“.",. >
15 «¢
-3
<« 1 16

Wara Malta / Mal-Gebel
Ix-Xwieki ’

Ta' Bellula

Ix-Xaqqa

ll-Munxar / lI-Blata tal-Munxar
I-Gzira

li-Fond tax-Xaqqa

L-Ghar tax-Xaqqa

Ghar Hwejjeg / Ghar il-Fwejjeg
ll-Ponta tas-Sies

Is-Sies I-Abjad / Is-Sies
L-Ghar iz-Zghir

Bieb il-Gherien

il-Ponta s-Sewda / Ir-Ras is-Sewda / li-Hagra s-Sewda
L-lisna

Ganni I-lswed / Il-Blata ta’ Ganni I-Iswed.

lI-Wied ta’ I-iisna

Lapsi

Ix-Xaghra tal-Gzira

ix-Xaghra ta’ Ghar Lapsi

It-Torri

Wied Lapsi

Ta’ Wied Lapsi

Ta’ Berwieg

lI-Pulptu ta’ Lapsi / Fuq il-Pulptu
ll-Ponta ta' Lapsi

Wara Lapsi / lI-Qawsalla
ll-Ponta tas-Sargi

Ghar Lapsi

L-Gherien

In-Nagra (sikka)

L-Ghar tal-Battax (rdumijiet ta’ Fad-Dingli)
L-llsien

Ta' Mizun / Ghereq Mizun
Ta’ Berwieq

Ghar Manwel

ix-Xaghra tal-Maghlaq
Ras Hanzir

Ghar ic-Cawl

lI-Maghlaq

li-Baxx tal-Maghlaq
II-Wied tal-Maghlaq
li-Qrajten fug il-Wied tal-Maghlaq
Ghar Haxixa

[-Mitqub / Ghar il-Mitqub
Halq is-Sigar

L-imnajdra

Il-Misga

i-Qasam il-Kbir
IIl-Qasam iz-Zghir

Hagar Qim / Gebel Qim
Ta’' -imnajdra

Ta’ Glidi

Ta' Hagar Qim

ll-Qasam ic-Ckejken
Tas-Srug

In-Niffied

Irsejjen

ll-Ponta ta’ Rsejjen
{l-Ftmar / Dahar il-Amar
Taht -imnajdra

li-Hawha

{l-Gebel |-Ahmar

L-Ghar il-Kbir / L-Ghar tal-Faccata
L-imdawra

l-Magtugha

In-Niffied il-Kbir

L-Ghar li Jizlog

In-Niffied iz-Zghir

" Ghar in-Niffied
Denb il-Baghal / Denb il-Baghla
ll-Ponta ta’ Denb il-Baghla
Ras il-Mignuna / Ras il-FHamrija
Ghar Hanex
It-Togba ta’ Ghar Hanex
Is-Solf
Halq it-Tafal
It-Torri tal-Hamrija
Is-Sikka tal-Hamrija
L-Iskoll ta’ Art ma’ Art/ L-Iskoll

1l-Vajrit ta’ Bi Dritt il-Maghlag
Gebel Qim Fugq il-Hajt

L-Iskoll tal-Gawwija / l-Gebla tal-Gawwija / II-
Gawwija / Tal-Gawwija

Ta’ Bexxiexa

Ras il-Magluba

li-Magluba / Maglubet il-Bahar
Tal-Magluba

Ix-Xaqq

Ix-Xaghra ta’ Ras il-Bajjada
L-lImzerzaq

Ras Masu

lI-Baxx ta’ Ras il-Bajjada
II-Musbieh

lI-Ponot ta' Ras il-Bajjada

Ras il-Bajjada

ll-Kamra t-Tonda

Taht il-Girbeg

Wied iz-Zurrieq / l-Wied

H-Wied taz-Zelligat / Wied il-Fofra

(Ii-lista tkompli fpagna 181)



Imnajdra, u mill-gholi tisthajjilha
gisha pala tid bhamest iswaba’
hergin ghal gol-bahar u sitt dahliet
imkennija bejniethom. Hawnhekk, il-
mewg ghamel xalata shifia mili-blat
artab, u ghaldagstant ix-xatt huwa
mizghud b'gherien, mini u hnejjiet
naturali. L-ewwel dahla ighidulha
Irsejjen: Tondog tawwali u dejjaq,
magqrus bejn l-ewwel ilsien (/l-Ponta
ta’ Rsejjen) u s-sies wieqaf i
jkompli gej minn Halg is-Sigar.
Ghandha xtajta ¢aghgija li tintlahaq
faciliment minn passagg ghan-nizia,
u skoll tawwali fil-bokka. L-iskoll
huwa mlaqqam /ll-Amar jew Dahar
il-Hmar, u xi darba kien maghqud
ma’ l-eqreb art bi hnejja naturali li
llum ingerdet; hdejh hemm ukoll
ghar fil-bahar. Dettall kurjuz iehor
huwa li meta ffurmat id-dahia ta’
Rsejien (li bdiet bhala xaqq
ikkagunat minn cagliq ta’ I-art),
gasmet fi tnejn il-wied c¢kejken |i
mill-blat wieqaf ta’ Taht I-imnajdra
kien jinzel lejn il-bahar, tant li z-
zewy tulijiet tal-wied ghadhom
jidhru fuq il-gnub opposti, bil-bahar
bejniethom. ll-parti tisfel ta' dan I-
istess wied, li llum hija magtugha
mill-art izda dari kienet tagleb I-ilma
ghal go fiha, tagsam il-Ponta ta’
Rsejjen u tintemm fdaghbien zghir
(sinkhole) li jaga’ dritt ghal got-tieni
dahla, maghrufa bhala /I-Hawha.
Ghadu jidher ukoll il-materjal i fl-
antik kien ingarr ghal isfel mill-wied,
bhala borg iehor imdaqgas ta'
Depoziti Kwaternarji i fdal-kaz
isibuhom bhala II-Gebel I-Ahmar.
ll-Ponta ta’ Rsejjen stess tibga’
niezla ghal xejn ghal xejn taht il-
bahar, u taht is-sikka taghha hemm
hnejja naturali mgharrga.

Ix-xtut baxxi izda wegfin tal-Hawha
jintlahqu biss bil-ghawm wara i
tinzel minn  god-daghbien i
semmejna. Matuthom hemm erba’
gherien zghar: tnejn fil-bahar, u
tnejn ofra ‘I fug mill-ima li jidhru
mill-boghod ghax ghandhom bokka
wiesgha, tant li wiehed minnhom
isibuh bhala L-Ghar il-Kbir jew L-
Ghar tal-Faé¢cata. Hekk kif tagbez
dan l-ghar l-ewwel tiltaga’ ma’
sensiela ta' blatiet c¢kejknin fil-
bahar, fosthom L-Imdawra (blata
tawwalija max-xatt, gisha pedistall
ta’ kolonna) u /l-Maqtugha (skoll
zghir ftit aktar ‘il barra) u mbaghad
tilhag ir-ras kemmxejn matnazza
tan-Niffied il-Kbir, minfuda min-

naha ghall-ohra minn togba dejqa
fug I-art. Malli ddur man-Niffied ii-
Kbir hemm dahla ohra zghira, ukoll
mimlija bl-gherien, fosthom L-Ghar
li Jizlog b'¢aghgija go-~ fih.
Imbaghad imiss In-Niffied iz-Zghir,
ponta ofra li tmil lejn in-nofsihnar
gisha rampa u minfuda b'mina
naturali mdaqgsa li tat isimha lill-
post, Ghar in-Niffied, fl-afihar snin
mis-saqaf waqga’ xi blat kbir li kwazi
sadd il-mina. Ghawma minn go din
il-mina, jew inkella madwar il-ponta,
twasslek ghal go dahla ohra i
jsejfiulha Denb il-Baghal jew Denb
il-Baghla, i ftista’ tintlahaq ukoll
mill-art permezz ta' passagg i
jixbah lil dak ta’ Rsejjen. Aktarx li
dan l-isem huwa xebh dovut ghall-
ghamia tal-blat fuq ix-xaqgliba I-ofira
tad-dahla (/l-Ponta ta’ Denb il-
Baghla), fejn l-art tmil bhal fin-
Niffied iz-Zghir, ix-xatt huwa
mdawwar, u sahansitra s-saffi tal-
blat huma mghawgin minhabba t-
taghfis gawwi i sehh waqt il
processi tettoni¢i. Wara I-kisra fix-
xatt, tasal ghal Ras il-Mignuna (jew
Ras il-Hamrija), ilsien twil u rigiq i
jhares lejn ix-xlokk bi hingjja sabiha
fit-tarf tieghu.

Ghar Hanex huwa ghar kbir
imrekken wara Ras il-Mignuna,
b’dahla mdaqgsa quddiemu li dari
kienet parti minnu. Ghandu ramia
zghira go fih, u fug gewwa tieghu
jinfed ma’ Denb il-Baghal minn go
‘tieqa” dejqa (It-Togba ta’ Ghar
Hanex) li fil-fatt hija l-unika a¢c¢ess li
dan l-ghar ghandu mill-art. Magenb
Ghar Hanex, fuq in-naha I
gewwenija ta' Ras il-Mignuna,
hemm ukoll mina naturali twila u
dejga li wkoll tinfed lura lejn Denb il-
Baghal. Fug il-genb -iehor ta’ Ghar
Hanex hemm l-afhar wahda mill-
irjus tan-Niffied: Is-Solf. Dan l-ilsien
ta’ art huwa tawwali, irqiq u bi gnub
gholjin; ghandu wkoll minzel
naturali xi ftit imwiegher mnejn tista’
tinzel sal-bajja ta’ quddiem Ghar
Fanex. L-ahhar fost is-sitt dahliet
hija Halq it-Tafal, hondog wieqaf u
dejjaq marsus bejn is-Solf u s-sies
lixx irhama (kontinwazzjoni tas-sies
ta’ Halqg is-Sigar u Rsejjen) li jerga’
jitfacca propju hawnhekk. Bla dubju,
hadet isimha mill-ghamla tad-dahla
u mit-tafal li jinsab fiha wara i
ngabad fit-thaxkin tettoniku.gawwi ki
sehfh tul il-gasma kbira li tghaddi
minn hawn. Ezatt fuq Halg it-Tafal

isaltan It-Torri tal-Hamrija, wiehed
mit-tlettax-il torri li nbnew mill-
Granmastru Martin De Redin fl-
1658-9 biex iharsu x-xtut, u anke
gabel kien hemm posta tal-ghassa
(il-"Guardia ta’ Ras il-Famrija’,
skond G.F. Abela li hareg il-ktieb
tieghu madwar tnax-il sena -qabel
ma nbena t-torri).

Madwar in-Niffied, il-giegh huwa
kullimkien baxx, u anke jekk
titbieghed mill-kosta lejn il-bahar
miftuh issib il-gsura tas-Sikka tal-
Hamrija, wahda mis-sikek ewlenin

ta¥ madwar il-Gzejjer Maltin.
Minhabba [ fifrex fugq medda
wiesgha, is-sajjieda jaghmlu

distinzjoni bejn il-partijiet differenti
taghha. l-hafa ta' faccata n-Niffied,
li tidher ukoll mill-art, isejhulha L-
Iskoll ta’ Art ma Art (jew
semplicement L-Iskoll), filwagt i
lein il-punent jinsab lI-Vajrit ta’ Bi
Dritt il-Maghlag (ismu mieghu,
peress li “vajrit” huwa tip ta’ giegh bi
rqajja’ ramlin u ohrajn miksijin bl-
alka). Aktar lejn ix-xlokk hemm ir-
roqgha ta’ Gebel Qim Fuq il-Hajt, i
ssibha jekk issalpa bi dritt Hagar
Qim u tibga’ hiereg sa ma tara I-
Ghar tal-Battax fil-boghod (il-“hajt”
huwa l-irdum ta’ Had-Dingli, u dan |-
ghar gieghed fil-bidu tieghu).

Wied iz-Zurrieq u madwaru

Malli tagbez it-Torri tal-Hamrija u
Halg it-Tafal, il-kosta tiehu bixra
aktar salvagga, bil-bahar aktar fond
u miftuh milli hu fl-inhawi ta’ Ghar
Lapsi u n-Niffied. Taht is-sies
jispikka  L-Iskoll  tal-Gawwija
(inkella l-Gebla tal-Gawwija, II-
Gawwija, jew Tal-Gawwija) li huwa
magqgtugh sew mill-art u, ghalkemm
baxx, joghla fdagga mill-giegh. Bi
dritt i-iskoll, is-sies ikompli dejjem
gholi u lixx sa ma jinzel ghal it biss
mal-bahar fTa’ Bexxiexa, xatt
espost fejn il-blat huwa ahrax
minhabba I|-effetti tal-mewg u tar-
raxx tieghu. Nahseb [i r-riferenzi
ghal “Guardia ta’ But Scisa’ fil-
kitbiet ta’ G.F. Abela (1647) u "But
Scifa” fdawk ta’ P.P. Castagna
(1888) huma fil-fatt tghaffiga ta’ dan
l-istess isem. Malli ddur ma Ta’'
Bexxiexa, il-blat jerga’ joghla fsies
b'4 gherien fil-bahar, tnejn minnhom
jinfdu ma’ xulxin. ll-kosta tibga’



miftuha berah sa Ras il-Maqluba,
il-bokka ta’ qala kbira u tonda i
tissejjah lI-Maqluba jew Maqlubet
il-Bahar. Din id-dahla kennija, izda
li ma tintlahagx mill-art, ghandha
xenarju spettakolari bi gnub gholjin
ferm u mimlija gherien. B'koliox fiha
xi sitt gherien naturali (fosthom
zew(g gherien kbar li jinfdu ma'
xulxin u iehor twil hafna b'ramia
zghira fil-gewwieni tieghu) u fil-
gedem kienu thaffru fnejn ohra
artificjali. li-bajja nnifisha aktarx li
bdiet bhala ghar kbir taht Il-art
imhaffer mill-iima gieri, li mbaghad
sfronda biex ifforma hofra dagsiex
(-istess bhall-Magluba I-ohra i
hemm biswit ii-Qrendi); maz-zmien
lahagha I-bahar, nifdilha genbha u
kompla jghawwar fiha biex taha d-
dehra li ghandha llum. L-art gholja
ta’ fuq dil-gala jsibuha bhala Tal-
Magqluba. Bilkemm tilhaq iddur mal-
ponta l-ofira mal-lvant tal-Magluba li
ma ssibx Ix-Xaqq, dahla c¢kejkna
fejn ghal darb’ofira naraw genb gisu
n¢anat. Hawnhekk ghandi nagra ta’
xoghfa li ghallmitni kemm il-bahar
ma tistax tafdah. Dags hmistax-il
sena ilu, kont gbizt ma’ xi hbieb
ghal gol-bahar imcaféaf, u ghomna
lejn il-kenn tal-Maqgluba sabiex
gghadna nesploraw I|-gherien, bla
ma tajna kaz li I-bahar kien ged
jitqawwa. Xhin frigna lura fil-bahar
miftuh mhux biss hadna kedda biex
qdifna galb il-mewg izda sibna I-
bahar ihabbat mal-blat i ma riedx
ihallina nitilghu I-art!

Minn hawn ‘il quddiem, tinfirex il-
medda kbira tax-Xaghra ta’ Ras il-
Bajjada, li mili-gholi tinzel lejn il-
bahar tant li x-xatt twil u miftuh
taghha jsibuh bhala L-ImzZerzaq.
Dan ix-xatt jasal sal-harriega zghira
ta’ Ras Masu, fejn hemm ukoll
roqgha ta’ bahar baxx (/l-Baxx ta’
Ras il-Bajjada) u posta tas-sajd
maghrufa bhala lI-Musbieh.
Warajha hemm /I-Ponot ta’ Ras il-
Bajjada, bil-blat ahrax u ppuntat
minhabba li mikxuf ghar-raxx tal-
bahar, u l-ponta ewlenija ta’ Ras il-
Bajjada mal-bokka ta’ Wied iz-
Zurrieq. Fuq dix-xaqliba tal-wied fi-
1936 inbniet II-Kamra t-Tonda,
kamra militari li kienet tghasses dan
il-port, miksija bil-gagazza biex
tinheba ahjar mill-ghadu. ll-blat ta’
tahtha ha I-lagam minnha: Taht il-
Girbeg. Jidher i dawn I-inhawi
minn dejjem kienu mghassa, tant li

fl-1647 hija dokumentata i-“Guardia
ta’ Ras il-Bajjada”.

Wied iz-Zurrieq, jew kif isibuh iz-
Zrieraq u I-Qrendin, /l-Wied, huwa
l-port naturali ewlieni ta’ din il-parti
ta’ Malta, b'importanza kemm ghas-
sajjieda kif ukoll turistika. Jikkonsisti
fqala tawwalija u dejqa, [i fil-fatt hija
l-bokka mghaddsa ta’ wied
imdaqgas (/I-Wied taz-Zelligat, jew
Wied il-Hofra) li jigi minn wara |-
Palazz tal-Gwarena barra |-Qrendi,
ighaddi minn bejn l-artijiet Ta’ Wied
il-Hofra, Iz-Zelligat, u Ill-Hofra u
jinzel b'pendil wiegaf lejn il-bahar.
Fi triqtu jiltaga’ ma wied akbar
(Wied Hoxt) li b’kumbinazzjoni
jibda minn raba’ iehor imsejjah /-
Hofra (din id-darba ftarf il-Qasam
iz-Zghir hidejn Hagar Qim) u jibga’
ghaddej dritt matul it-tramuntana
tax-Xaghra ta’ Ras il-Bajjada. Iz-
zewg widien jinghagdu flimkien
fpost imsejjah I-Aimara u jiffurmaw
li-Wied tal-Majla, hiondog dejjag u
bi gnub kemmxejn wedfin izda
pjuttost qgsajjar minhabba |i ma
jdumx ma jsib il-bahar fl-aktar rokna
gewwenija ta’ Wied iz-Zurrieq.
Hawnhekk, lI-Majla, il-bahar huwa
baxx ghal kollox u hawn ukoll
¢aghgija helwa. L-ewwel parti ta’
Wied iz-Zurrieq tibga’ dejga u
mserrpa, izda mbaghad titwessa' xi
ftit biswit Id-Dikkiena, fejn jibda
moll baxx i jwassal sa L-Iskal
(ismu mieghu, ghax minn hawn
ivaraw id-dghajjes). Warajh, bi dritt
Ras il-Bajjada hemm [I-Ponot (illum
imtajrin u nvellati biex taparsi
jaghmiu x-xatt aktar komdu), mnejn
ix-xatt idur u johrog ghal koliox mill-
Wied.

ll-port ta’ Wied iz-Zurrieq u I-bini i
maz-zmien tela’ fuq ix-xagliba tal-
ivant tieghu jintlahqu minn trig
ewlenija li sserrep 1 isfel mill-Gholja
ta’ Xutu. Dan l-isem, li nergghu
narawh sahansitra qrib Filfla, jidher
ukoli marbut mat-Torri ta’ Xutu, li
nbena madwar -1640 fi zmien il-
Granmastru Lascaris u huwa aktar
matnazz mit-torrijiet I-ohra Ii kienu
nbnew mill-istess Granmastru. [t-
Torri ta’ Xutu ntuza bhala mudell
ghat-tlettax-il torri (fosthom It-Torri
tal-Hamrija) tal-Granmastru De
Redin (1659); il-kanun zghir |
ghandu fug il-bejt ilu hemm mill-
1792. Qrib it-torri, hemm in-ni¢ca
Tar-Ruzarju, u minn magenbha
tista' tinzel lura lejn il-blat, li minn

hawn jerga’ jsir aktar wieqaf. Gebla
Tiécaglaq (inkella Blata
Ti¢éaqlag) hija mfitixija wisq mis-
sajjieda, s'issal! Din I-ixkaffa fil-gholi
hija magtugha minn taht u tithezzez
meta I-halel ihabbtu tahtha; xi darba
ghad tinzel b’kollox. Minn hawn
timxi max-xifer lejn Taht it-Torri,
mnejn tista’ wkoll tixxabbat ghal fug
biata baxxa mal-bahar, I-
Gradenza. Wara dil-bilata hemm /I-
Halg, ftit aktar minn tnagqira fid-
dawra tax-xatt, imbaghad [2-
Zelliega (isimha maghha ghax l-art
fdan ix-xifer hija mzerzqa lejn il-
bahar). L-art ta’ madwar iz-Zelliega
ighidulha Tas-Suldati, forsi ghax
hija ras mahruga ‘| barra fpozizzjoni
strategika li minnha kienu jghassu
x-xtut. X'imkien ‘| hawn, qabel ma
nbena t-torri kien hawn il-“Guardia
tal-Ponta” u I-“Guardia ta’ Xutu”.

il-kosta issa tilwi ‘| gewwa fdaqga u
ssir sies gholi (ld-Dahar) i
mbaghad jerga’ jikser ‘il barra lejn
ll-Kap tal-Hnejja jew ll-Ponta tal-
Hnejja. 1d-dahla mdaqggsa ta' taht
is-sies, jigifieri bejn iz-Zelliega u |-
Kap tal-Fnejja, hija |-fdal ta’ ghar
kbir li minnu ghad fadal biss il-parti
l-gewwenija, imsejha Ghar Qattus.
Fl-istess dahla hemm ukoll iehor
izghar li jsibuh bhala Ghar Qattus
iz-Zghir jew inkella Ghar Filfla,
ghax go fih hemm blata li bi ftit
immaginazzjoni taghti lemha lil Filfla
tant li laggmuha Filfla z-Zghira.
Hemm ukoll /t-Tieqga, mina naturali
li tinfed minn gol-Kap tal-Anejja. U
jekk tikser mal-kap, titfac¢a
quddiemek xena mill-isbah: I-
Hnejja. Din hija I-akbar fost l-arkati
naturali li naraw max-xtut Maltin, bil-
bokka dagsiex u gholja aktar minn
darbtejn dags it-Tiega tad-Dwejra
fGhawdex. Min ma jibzax mill-gholi
jista’ wkoll jithaq il-bahar ta’ Taht il-
Anejja billi jixxabbat mas-Sieq tal-
Hnejja, jew Ir-Rigel. Dan il-plier
mhux biss izomm is-sagaf tal-
Hnejja izda wkoll ikennen warajh
ghar kemmxejn fond, Ghar il-
Hnejja jew L-Ghar il-Mudlam, ismu
mieghu ghax ma tilhqux sew ix-
xemx. id-dhul bid-dghajsa ghal go I-
ghar jista’ jsir minn fuq naha wahda
biss tar-Rigel, peress li L-Iskolli tal-
Hnejja (gemgha ta’ blatiet kbar i
waqghu minn fug ghal gol-bahar)
jimbarraw id-dhul min-naha l-ohra.
Fil-grib hemm ukoll tliet gherien
ohrajn zghar, fosthom wiehed

tawwali u dejjaq fl-aktar parti
gewwenija ta’ Taht il-Fnejja (fejn I-
irdum jidhol prattikament taht it-trig
ewlenija fTa’ Kinetta), imbaghad
jasal Ghar Raddiena, kbir u tond u
bil-giegh ramii. Ix-xenarju
spettakolari ta’ madwar Ghar
Qattus, ll-Anejja u Ghar Raddiena
huwa mfittex wisq, u fil-bnazzi tara
bosta dghajjes mghobbijin bit-turisti.
Hawnhekk anke [-bahar innifsu
jolqot I-ghajn minhabba I-lewn izraq
tieghu, dettall i wassal mhux biss
ghall-isem  kummergjalizzat ta’
dawn l-inhawi ("Blue Grotto") izda
wkoll, skond x'uhud, ghall-ismijiet
taz-Zurrieq u Wied iz-Zurrieq.
Sewwasew wara Ghar Raddiena
tiftahh Id-Dahla tal-Wied, kalanka li
tixbah lil Wied iz-Zurrieq izda hija
izghar u bil-gnub ferm oghla. Din
mhix ghajr il-bokka ta’ Wied Babu,
l-akbar fost il-widien ta’ dawn I-
inhawi u x'aktarx |-aktar wiehed
fond fil-Gzejjer Maltin koliha.

U tabilhagg ma nistghux nibqgghu
ghaddejjin minghajr ma nzuru Wied
Babu. Jekk nitilghu mid-Dahla tal-
Wied bhallikiecku konna furbani,
insibu rufna fgiegh ta’' hondog fond
b'sisien gholjin bosta sulari fug iz-
zewg gnub. Tikber kotrana widnet
il-bahar (Palaeocyanus
crassifolius), ix-xitla  nazzjonali
Maltija, filwagt Ii fil-giegh hemm
ukoll xi sigar xjuh tal-harrub u Blata
Qancula, hagra kbira li zzerzget ‘|
isfel u strahet mal-genb b'mod i
tahtha halliet bhal mina, mnejn fil-
fatt ighaddi l-passagg. Wied Babu
jibaga’ diehel ‘il gewwa minn taht //-
Gwejdja u ll-Hotba fuq ix-xellug (it-
tnejn  jindikaw gholjiet  zghar;
‘gwejdja” hija  d-diminuttiv = ta’
“gudja” li fisser gholja) u II-Gargir
fug il-lemin. Imbaghad, meta jasal
taht /I-Qonja (li tfisser kanali ghall-
iima), jofroq fzewg frieghi. Wied
minnhom jibda fil-kontrada Tal-
Gherien  mattarf  taz-Zurrieq,
filwaqt li l-iehor (Wied Hal Lew jew
Wied il-Bir) jagleb minn Hal Lew
mat-tarf tal-Qrendi. Dan ta’ |-ahhar
kien itwal, izda mbaghad meta
ffurmat /l-Magluba (hofra fonda xi
hdax-il sular, gisha borma) gasmitu
fi tnejn. Ir-ras tieghu llum tferra’
direttament ghal gol-Magluba bhala
wied ghaliha, maghruf bhala Wied
San Mattew (ghall-kappella ta’ San
Mattew tal-Maqgluba |i hemm
biswitu) jew Wied il-Qrendi. Aktar

milli l-wied innifsu, i-mapep isemmu
l-artijiet ta' madwaru bhala Ta’
Wied il-Qrendi. {l-Magiuba hija fost
l-isbah ezempji ta’ gherien li -ewwel
thaffru mill-ima gieri u mbaghad
meta kibru wisq sfrundalhom is-
saqaf; skond it-tradizzjoni popolari
dan sehh fil-medjuevu u hemm
xjuri li din mhix qlajja’. Nghidu
ahna, ghadu jidher nofs bir li bla
dubju kien parti minn wiehed shih li
aktarx iggarraf meta nbelghet l-art.
Mal-gnub tal-Magluba tikber is-sigra
nazzjonali (I-gharghara — Tetraclinis
articulata), filwaqt i fil-qiegh
imkennen illum hemm bhal bosk
zghir maghmul l-aktar minn sigar
kbar tar-rand. Ta’ min ighid li kemm
Wied Hal Lew kif ukoll Wied San
Mattew gieli jsibuhom bhala ll-Wied
tal-Magluba. F'kitbiet godma jidhru
wkoll Wied ix-Xewk (x'imkien fil-
vicinanzi tal-Magluba) u Wied
Bhim, aktarx lagam iehor ghal
Wied Babu li ghadu jidher fil-mapep
b'ortografija zbaljata: “ll-Hofra ta’
Wied Bhir".

ll-Mungqar u lil hinn minnu

Lura mal-bahar, il-genb gholi ta’
Wied Babu jibga’ hiereg sa bi dritt il-
Kap tal-Finejja u ghandu tarfu

minfud  mill-Ghar  tal-Munqar
(imsemmi wkoll L-Ghar ta’ |I-
Gharusa), ghar bi ftliet bokok

imsemmi ghal formazzjoni tal-blat li
tinsab fil-gholi ezatt fuqu u i
minhabba ghamlitha tissejjah /-
Munaqar. [I-Munqar jaghti wkoll ismu
lill-medda ta' bahar miftuh u
salvagg ta’ Taht il-Munqar, b’sies
gholi matulha u Halq I-lljun (ghar
mhux fond, izda bil-bokka kbira)
mal-quécata tieghu. Fost Il-artijiet
gholjin ta’ fuq is-sies hemm Ta’
Pietru u In-Nadur, isem li spiss
titaga’ mieghu fi mkejjen gholjin
b'veduta tajba. Ill-bahar jibga'
dejiem fond sa ma tasal /d-Dahla,
rokna ftit aktar kennija (fxi mapep
jidher mhux biss l-isem Id-Dahla
izda anke Ir-Rokna) li ghandha
maghha sikka baxxa (lt-Tirxa),
zewg gherien imdaqgsin (L-Ghar
tad-Dahla u iehor magenbu) u
zewq hnejjiet zghar max-xatt. Jidher
li anke hawn kien importanti ghall-
ghassa fl-imghoddi, kif jixhdu I-
ismijiet “Guardia ta’ Tirxijja”" u
Ghoxx id-Dejma; il-kelma “ghoxx”

hawn tidher fit-tifsira qadima taghha
li tfisser bejta u m'hix xi kelma
vulgari. Wara d-Dahla, is-sies jilwi
ftit lura lejn ix-xlokk u jiehu bixra
lixxa l-istess bhalma rajna fix-
Xaqga, Ghar Manwel u Taht I-
Imnajdra. Dan peress li hawn terga’
tixref parti ohra importanti- tas-
sistema ¢eologika tal-Maghlag, u
jekk tagbad il-minzel li mill-art
gholja Tax-Xaghra jiehdok ‘| isfel
max-xatt baxx (/-Blieqga) tintebah li
dan huwa mitwi u mfellel mhux ftit
minhabba sensiela ta’ xquq (faults)
grib hafna ta' xulxin. Mat-tarf tal-
majjistral tal-Blieqa (qrib id-Dahla)
hemm minfes zghir li jinfed ma’
ghar taht il-bahar, filwaqt li fuq ix-
xagliba i-ofira hemm skoll zghir u xi
gherien madwaru. Minn hawn fil
quddiem is-sies jerga’ jagta’ dritt
ghal gol-bahar u jsejhulu Gebel
Gravuz minhabba I-blat dghajjef u
perikoluz tieghu. Wara |-posti tas-
sajd imsejhin Qabar I-Gharib (dari
post tal-ghassa— “Guardia ta’ I-
Gharib™ u Ix-Xmiex (jew L-Ixmiex),
hemm kemmxejn ta’ dahia fil-blat
(In-Nofs) u xaqq tawwali b'ghar
fond go fih li s-sajjieda jsibuh bhala
L-Gharajfa izda li fxi mapep jidher
miktub bhala “ll-Arejfa” (aktarx
tkissira ta’ l-istess isem). Minkejja li
forsi jixbah il-kelma “ghar”, isem il-
post hu diminuttiv ta’ “ghorfa” u
ghaldagstant ifisser “ghorfa zghira”.

Aktar ‘| hinn, is-sies jibda jitbaxxa u
jiehu l-isem Taht il-Ghassa, ghax
fuqu hemm rokna magqtugha fil-blat
bhala post ghall-ghassa jew ghal xi
kanun zghir. U sewwasew taht din
jiftah ghar kbir fil-bahar, L-Ghar ta’
Taht il-Ghassa. Ftit ‘il boghod, I-
isem tax-xatt jinbidel ghal Gebel
Maqtugh u hemm ghar iehor (Ghar
Bassasa) li ghalkemm ma tantx
jispikka, huwa twil ferm u ghandu
fliet bokok, wahda minnhom
mgharrga taht l-ilma. Jekk minn
hawn iddur wara Ir-Ras (isimha
maghha), tidhol f Wied il-Bassasa,
dahla sabiha b’zewg frieghi li huma
l-bokok ta’ Wied Ganu lejn il-
punent u Wied il-Bassasa (jew
Wied il-Hallelin) fuq il-Hlvant. Dan
ta’ l-ahhar huwa t-farf ta’ Wied
Hareb, wied twil li jibda minn taht
Bubagra u jintgharaf mit-Torri tal-
Wardija (iehor fost it-flettax ta’ De
Redin, mibni fl-1659) Ii jindokrah
mill-gholi tal-Wardija (tahsira ta’
“guardia”. L-istess bhal “nadur”, dan



isem insibuh fpostijet gholjin
b'veduta tajpa ghall-ghassa). Fih
jinstab ukoll Ghar Hallelin, i
jittawwal ghal fuq il-wied u jintlahag
permezz ta' skaluni tal-hadid
imwahhlin fgenb il-wied. Malli ddur
wara Ix-Xifer (ix-xoffa l-ohra tal-
bokka, bi dritt ir-Ras), hemm dahla

ohra li jghidulha /l-Bassasa
minhabba |-hsejjes gawwijin i
taghmel meta I|-bahar imagalleb
jisforza l-arja minn go togob

¢kejknin fil-blat. Ezatt ‘il barra mill-
Bassasa, is-sies jerga’ joghla u fih
zewq gherien: [I-Hisir (ghar b'ghajn
¢kejkna go fih— ll-Qattara) u Ghar
Bieb il-Hamiem (jew Bieb Ghar
Hamiem), imsemmi ghall-hamiem li
jbejiet fih. Imbaghad imiss /-
Minkba, fejn il-kosta tibga’ ddur lejn
ii-lvant. U fl-ahharnett jasal it-tarf
gholi tal-Kap tal-Bajtar jew Ras il-
Bajtar (minhabba bajtra tax-xewk
kbira li tikber fl-irdum, hi stess
indikata bhala ll-Bajtra). Dan huwa
l-aktar xifer imbieghed [i jidher minn
Wied iz-Zurrieq u ghaldagstant
ighiduiu wkoll ll-Kap jew [I-Kap il-
Kbir. Dettall zghir go fih hija Ras J-
Indjan, tingixa naturali fil-faccata
tal-blat li ggib dan ix-xebh. ll-vjagg
taghna mal-kosta jiegaf hawn.

Filfla

lzda dan l-artiklu ma jkunx komplut
jekk ma naghtux titwila lejn Filffa, i
tidher fil-boghod max-xefag. Din il-
gzira ckejkna ta’ xi 0.06 km? hija
mifruda minn  Wied iz-Zurrieq
b’'madwar 5km ta’ bahar fond fTa’
Nofs Fliegu. Darba kienet
maghquda ma’ Malta, izda nfatmet
minnha permezz tac-cagliq
tettoniku li semmejna. Filfla nnifisha
hija |-fdal ta’ gholja maghmula minn
blat tal-qawwi li jistrieh fug saff
ohxon ta’ tafal, li biz-zmien sfat
imdawra b'bahar i fil-maltemp
isabbat minn kuli naha. U billi t-tafal
jibda jcedi, il-blat ta’ max-xifer
tgacéat u waqa’ ghal isfel, u mad-
dawra kollha fforma rdum wiegaf
b'eluf ta’ tirxien tahtu, max-xatt. Dan
il-process naturali, i taha bixra li
mill-boghod  tfakkrek  fkappell
(quccata catta, gnub weqfin, u art
baxxa tahthom) jidher Ii fi Zmien |-
Inglizi thaffef aktar minhabba I-
hsara kbira li din il-gzira sofriet bil-
bumbardamenti. Xhieda ta’ dan

huwa I-ghadd ¢gmielu ta’ bombi
msaddin li ghadhom jidhru kemm
max-xatt kif ukoll fqiegh il-bahar.

ll-quecata ta’ Filfla hija xaghra
tawwalija u dejga, b'zewg xaglibiet
ewlenin li jagighu hesrem bhala
rdumijiet: Ix-Xifer ta’ Fuq (li jhares
lejn Malta) u Ix-Xifer t'Isfel (aktar
baxx, lejn in-nofsinhar). Bejn 1-1343
u 1575 x'imkien fuq l-art gholja
kienet tinsab il-kappella antika ta’
Santa Marija ta’ Filfla (suppost go
ghar  imsejah  L-Ghar ftal-
Madonna), filwagt li matul il-pesta
ta’' 1-1813-1814 mar ighix fuqg Filfla
¢ertu Ganni Attard bil-familja tieghu
u aktarx bena xi razzeft ¢kejken.
Dawn illum ghabu ghal kollox ghajr
ghal xi fdal ta’ pedamenti, filwaqgt i
pittura antika fug I-injam Kkienet
ittiehed mill-kappella lejn iz-Zurrieq
(l-ewwel lejn il-kappella ta’ San Lew
fBubaqra, imbaghad lejn il-knisja
parrokkjali fejn ghadha tinsab sa
lum). Peress Ii llum il-quécata
m’ghadhiex tista’ tintlahaq u ma
jinhassx dagstant |impatt tal-
bniedem, il-vegetazzjoni tikber foita
sahansitra fl-irqajja’ l-aktar mirjieha,
u jghammru wkoll xtieli u annimali li
gajla ssibhom band'ofira, nghidu
ahna tip partikolari ta’ tewm li kbir
(Allium commutatum) i jikber sa

~zewg metri, u xi bebbux rari. Filfla

hija wkoll maghrufa ghall-kwantita
ta’ aghsafar li jbejtu fugha, bhall-
gawwi u l-kangu ta’ Filfla li ssemma’
propju ghaliha. Imbaghad hemm
ukoll il-gremxula ta' Filfla (Podarcis
filfolensis filfolensis) li tinsab biss
hawnhekk; hija sewda u akbar minn
“ohtha” ta' Malta, u ghandha rabta
folkloristika peress li kien jinghad li
ghandha zewgt idnub. Din tad-dnub
hija glajja’ li forsi gejja minn xi
kumbinazzjoni  partikolari.  Kull
gremxula {anke dik i naraw kuljum
fMalta) tista’ titlef denbha jekk dan
ikun mehtieg biex tahrab mill-
perikiu, u mbaghad bil-mod jikbrilha
iehor gdid; fkazijiet tabilhaqq rari,
gieli l-ewwel denb ma jitgaccatx
sew filwaqt li t-tieni wiehed jikber
xorta, u hekk tista’ tisfa b'zewgt
idnub. Mhix xi haga marbuta ma’
Filfla.

Billi x-xaghra tmil kemmxejn lejn in-
nofsinhar, fix-Xifer t-Isfel kien hemm
wied ¢kejken (illum fadal biss hjiel
tieghu) i kien iferra’ mill-irdum ‘I
isfel lejn il-bahar miftuh, u fil-grib

kien jinsab II-Minzel ta’ Filfla,
mnejn dari Kienu jitiighu ghal fuq
gabel ma dan |-aétess iggarraf ghal
kollox. Sewwasew tafit fejn kien
jinsab il-minzel hemm “sikka”
(pjuttost gemgha ta' blatiet kbar
imwaqqa’ taht wie¢ il-bahar)
maghrufa bhala L-Imnizzla; sajjied
xih li jiftakarha kif kienet qgabel
sahansitra spjega li “minn hawn
kont titla’ tigri fuq Filfla dari".
Minfhabba s-saff tat-tafal, fix-xlokk
tax-Xifer tlsfel kien hemm ukoll
nixxiegha zghira, maghrufa bhala /-
Qattara. Is-sajjieda kienu jaghmiu
hofra fit-tafal biex jingabar l-ilma,
ihallu n-naqal joqghod, u mbaghad
jimlew ir-recipjent li jkollhom. Skond
xi dokumenti, il-furbani gieli kienu
jiegfu jimlew l-ilma minn Filfla qabel
ma jhebbu ghall-eqreb xtut Maltin,
tant li -Kavallieri kienu ppruvaw
jisploduha biex jehilsu minn dan |-
ugigh ta’ ras darba ghal dejjem. Ma
kienx irnexxielhom, u n-nixxiegha
bagghet tezisti sakemm fl-ahhar
ingerdet mill-bumbardamenti ferm
eqlel ta’ Zmien I-Inglizi.

Marki ofira tal-bumbardamenti
jidhru wkoll mal-fa¢¢ata gholja tax-
Xifer ta’ Fuq, sewwasew qrib ir-ras
imsejha Fugq id-Dahar, li thares lejn
Ghar Lapsi fMalta. Dan it-tarf gholi
ha ismu mis-sikka twila maghrufa
bhala Id-Dahar, li toirog minn taht
ir-rih tieghu. Ir-ras opposta ta’ Filfla,
li taghti lejn il-lvant, hija sahansitra
oghla u tithaq I-ghoxrin sular minn
wic¢ il-bahar; tispikka mill-boghod
gisha muntanja rgiqa mifruga fi
tnejn b'xaqq tawwali tul il-faccata
taghha. Tahtha, il-kosta tilwi
hesrem qrib L-Iskoll tax-Xlokk
(blata ohra i tixref ‘it fug minn wice
l-ilma) u jerga’ jitfacea x-Xifer t'isfel.
Dags nofs trig bejn iz-zewgt irjus
ewlenin li semmejna, tinsab l-unika
roggha ftit kennija tax-Xifer ta’ Fugq,
li ighidulha Ir-Rokna.

Lejn il-punent-ilbic ta’ Filfla jidher
skoll imdaggas u m'oghla Zzewg
sulari, li jissejjah Ix-Xutu I-Kbir jew,
skond xi kittieba, /I-Blata ta’ Santa
Marija. Jidher sahansitra minn
Malta, u huwa mifrud mix-Xifer
tisfel ta’ Filfla permezz ta' fliegu
dejjaq li jghidulu JI-Prajjot. Dan |-
isem jidher li huwa diminuttiv ta’
“port” u, skond sajjied Zurrieqi,
jissejjah hekk  “ghax  minn
bejniethom tista’ tagsam ghan-naha



l-ohra ta’ Filfla, allura gishom port”.
Din l-ispjegazzjoni tidher aktar
xierga mittifsira  moghtija  fid-
dizzjunarju t'Aquilina, li jorbot it-
tnissil ta’ “I-Prajjet” (li huwa wkoll |-
isemn ta’ port naturali fil-Mellieha)
ma’ “prato”, deskrizzjoni li ftit li xejn
ghandha x'tagsam ma’ l-ghamia tal-
post. Mit-tarf tax-Xutu 1-Kbir tibda s-
sikka twila li diga ltgajna maghha
(id-Dahar), u tibga’ hierga ghal
distanza fwila lejn il-punent
fghamia ta’ sinsla dejga ezatt taht
wite l-lma, b'genb wieqaf faccata
Malta u iehor aktar immejje! lejn in-
nofsinhar. Lejn il-bidu taghha,
tispunta dags pied ‘il fug mill-bahar
bhala skoll iehor ¢kejken: Ix-Xutu z-
Zghir. Skond xi sajjieda, dari dan
kien jixref aktar ‘il fug mill-bahar
izda, billi I-inglizi kienu jisparaw
fuqu, illum m'ghadx fadal wisq
minnu. U tabilhaqq, fgiegh il-bahar
tahtu sa llum ghad hemm il-bombi.
Skond il-mappa geologika, H-Prajjot
huwa r-rizultat ta’ wiehed mix-xquq
(faults) marbutin mal-process ta’
¢aglig ta’ l-art; pariggu hemm ukoll
gasma ohra dritta taht wi¢c l-ilma
bejn ix-Xutu -Kbir u x-Xutu z-Zghir
ii tkompli aktar fil-fond bhala faccata
lixxa.

Jekk tagdef ‘il barra mix-Xifer tisfel
lejn in-nofsinhar, il-giegh tafli jmil
ghal xejn ghal xejn u jibga’ dejjem
baxx, hekk li jsibuh bhala ll-Qasira.
Skond ir-rakkonti tas-sajjieda, |-
Inglizi kienu jibnu simenta fug H-
Qasira, jizbghuha bajda u darba fis-
sena tigi |frejgata tispara fugha.
Ferm ‘il barra minn Filfla, il-giegh
tafli jieqaf hesrem fmadwar zewg
sulari fond, u tdarf ta' sikka
sahansitra aktar baxxa jitfacca gisu
targa  (kontinwazzjoni tax-xaqq
geologiku ta’ hidejn ix-Xutu z-Zghir).
Hawnhekk wasalna fl-Imgharrqa
ta’ Gewwa, il-bidu ta’ sikka li bhala
firxa tizbog lil Filfla u i tissejjah L-
Imgharrqa. ll-wic¢ ta' l-imgharrga
jibga’ dejjem baxx u jidher minn
wice il-bahar, u fxi partijiet huwa
mzewwaq b'togob, gherien zghar u
mini minquxin fil-blat, izda mbaghad
wara x-xagliba l-aktar imbieghda (L~
Imgharrqa ta’ Barra), ii-blat jagta’
fdagqa bhal sies gholi taht il-bahar,
u hemm anke ghar imdaggas fil-
faccata tas-sies li jintlahaq biss mill-
bughaddasa. Minn hawn ‘il
quddiem, il-giegh jilhag fond ta’

aktar minn 50 metru, u ma jergax
jitbaxxa.

Eghluq

Nittama 1i fdan l-artiklu rnexxieli
nigbor it-taghrif ghani li jezisti dwar
it-toponomastika ta' uhud mill-isbah
xtut ta’ Malta, kif ukoll li naghti hjiel
kemm jista’ jkun ¢ar u interessanti
dwar kif dan il-wirt Kkulturali u
lingwistiku huwa minsug haga
wahda ma l-ambjent naturali, il-
pajsagg u l-istorja taghhom. Nixtieq
ukoll inrodd hajr lit kull min ghenni
nigbor  l-informazzjoni  (b'mod
partikolari lil Karmenu Pace).

